
LA PRESCHENTAZIUN DA LEMNA

A chaschun dal giubileum dals gardists
ha la SRG SSR idée suisse realisa I'onn
2006 il film «La schuldada dal papa —500
onns guardia svizra papala». Il film do-
cumentar da radund 55 minutas é vegni
emess l'onn da festa da tut ils quatter
programs da televisiun naziunals. Sin il
DVD pon ins schizunt tscherner tranter
sis versiuns linguisticas dal commenta-
ri: Las quatter linguas naziunalas, plina-
vanttudestg svizzer ed englais. Dapi 500
onns protegian catolics svizzers il papa en
il Vatican. «La schuldada dal papa — 500
onns guardia svizra papala» dat in’invista
exclusiva en il mintgadi dala pli pitschn’ar-
mada dal mund. In team da film & sta du-
rant in onn sin ils chaltgogns dals gardists
per
pudair tschif-
far muments
buns e
nauschs or da
lur mintgadi.
En il medem
mument pre-
schenta il film l'istorgia da la guardia sviz-
ra dal temp medieval enfin oz.

Felice Zenoni da la firma da produc-
ziun Mesch & Ugge SA ha realisa quest re-
gal da la SSR SRG idée suisse per il giubi-
leum da la truppa cun ritga tradiziun ch’s
conuschenta sin 'entir mund sco «I Sviz-
zeri». La musica originala per il film ha scrit
il pader benedictin Theo Flury. In orche-
ster da sinfonia da 40 persunas accumpo-
gna ils maletgs barocs cun la culissa sono-
ra correspundenta.

La versiun sin DVD cumpiglia plina-
vant in segund disc da 30 minutas (betg en
versiun rumantscha) che cuntegna ils

svizzers

La schuldada dal papa

In film sin ils chaltgogns da la guardia svizra

des “Papstes

500 Jahre Schweizergarde

éin Dokumentarfilm von Felice Zenoni
hesch B Ugge filmzen duktionen

Cuverta dal DVD «La schuldada dal papa».

«La schuldada dal papa -
500 onns guardia svizra papala»

. Da la Svizra en il Vatican
. Ils emprims dis sco recruts

. Instrucziun e scolaziun

. Istorgia: Sacco di Roma (1527)

. Istorgia: Lorigin da la guardia papala
. Il siemi (collascha d’impressiuns dal recrut)
. Investgida ed istorgia da la mondura

. Lemprim gir tras las localitads dal Vatican
. Istorgia: Mussolini ed ils Contracts da Lateran (1929)

10. La saramentaziun - finalmain gardist

11. Istorgia: Segunda Guerra mundiala ed ils onns 1950/60
12. Istorgia: Segund Concil vatican; il mintgadi dals gardists
13. Istorgia: Il svilup tar la guardia dad oz (onns 1970)

14. Temp liber dals gardists

15. Istorgia: Attentats sin papa Gion Paul II. e sin Estermann

16. Audienza tar il papa

17. Impressiuns finalas da la lavur da la guardia

suandants bonus: «Making of» da la musi-
ca dal film; pled da papa Benedict XVI
drizza a la guardia papala; duas produc-
ziuns da la musica instrumentala da la
guardia papala; ils pli vegls documents da

film da la guardia papala.

Marius, il recrut

En il centrum dal film stat il recrut Ma-
rius Wiithrich da Selzach en il chantun So-
loturn. La camera accumpogna el tras tut
las staziuns, dal viadi en il Vatican ed il
temp sco recrut fin tar la saramentaziun e
lavur sco gardist. Daspera vegnan er recruts
da las trais ulteriuras regiuns linguisticas a
pled, tranter auter Christian Casanova da
Ruschein.

Il film cumenza cun impressiuns dal da
chasa, da la famiglia, dal mastergn e dals
hobis da Marius. Marius raquinta er da sia
motivaziun da vulair daventar gardist. Sil-
suenter accumpogna il team da film ils

novs recruts sin lur sgol a Roma e sin lur
viadi cun auto en il Vatican. Li vegnan els
beneventads ed infurmads davart las sin-
gulas lavurs dals gardists vegnints. Ina col-
lascha en furma da siemi lascha reviver anc
ina giada questas emprimas impressiuns
dal Vatican.

Silsuenter preschenta il film differents
elements da I'instrucziun e scolaziun dals
recruts: il sport, 'emprender talian, l'in-
strucziun religiusa. I suonda l'investgida ed
in excurs istoric che mussa che I'enconu-
schentamondura d’ozendi n’¢ gnanc usche
veglia. Alura accumpogna la camera ils re-
cruts sin lur emprim gir tras ils sulers e las
singulas localitads dal palaz papal.

En ina passascha pli lunga dal film vegn
preschentada la saramentaziun, il punct
culminant sin il qual mintga recrut ha
spetga cun brama. A partir da quel mu-
ment &n Marius ed ils ulteriurs giuvens
schuldads vairs gardists. I suonda in’invi-
sta en il mintgadi dals schuldads: Impres-
siuns da lur temp liber en il Vatican e sper
la mar sco er in'egliada sin las lavurs da
guardia che pon er esser magari monoto-
nas. A la fin vegn mussada 'audienza dals
gardists tar il papa, che salida mintgin dad
els persunalmain ed als engrazia per lur la-
vur da guardia e da protecziun persunala.

Eveniments or da
I'istorgia da la guardia papala

Alternant tar las singulas staziuns d’in-
strucziun dals recruts preschenta il film se-
quenzas or da listorgia da la guardia papa-
la. Lemprim excurs istoric preschenta la
tradiziun dals mercenaris svizzers en il
temp medieval e mussa co cl'igl ¢ vegni tar
la fundaziun da la guardia papala ils onns
1505/06. In segund sguard lunsch enavos
¢ deditgh al temp da la Refurmaziun. Ins
intervegn che la guardia steva da quel temp
sut il commando turitgais e che Zwingli ha
vuli clamar enavos senza success tut ils gar-
dists da Turitg, Ils 6 da matg 1527 ¢ lura
succedi il «Sacco di Roma». Questa
sblundregiada da Roma tras mercenaris tu-
destgs e spagnols ha custa la vita a 147 dals
189 gardists da quel temp.

Ils ulteriurs excurs cumpiglian films
istorics che mussan bain, co che la guar-
dia ¢ sa midada durant il 20avel tschien-
taner. Uemprim vegnan tematisads ils
Contracts da Lateran dal 1929 cun Mus-
solini. Suenter la dissoluziun dal stadi ter-
ritorial da la baselgia (1870) ha il Vatican
renconuschi cun quests contracts defini-
tivamain Roma sco sedia da la regenza ta-
liana. Lltalia percunter ha conferma la su-
veranitad politica e territoriala dal Vati-
can. I suondan impressiuns da la Segun-
da guerra mundiala ed in'intervista cun in

Papa Julius Il il fundatur da la guardia svizra I'onn 1506.

La saramentaziun.

gardist da quel temp. Plinavant vegn a
pled il figl dal cumandant Robert Niin-
list, sin il qual in gardist aveva commess
in attentat 'onn 1959.

Il proxim excurs istoric tematisescha il
Segund Concil vatican e las grondas mida-
das che quel ha purta. Ils onns 1970 &n tut
las furmaziuns armadas dal Vatican vegni-
das schliadas, cun excepziun da la guardia
svizra. Il film concluda cun lattentat sin
papa Gion Paul II. (1981) e I'assassinat dal
cumandant da la guardia papala Alois Es-
termann tras in sutuffizier 'onn 1988.

Listorgia da la
guardia svizra papala

La guardia svizra papala ¢ resortida
d’in contract stipula da papa Julius II
cun Turitg e Lucerna il 1505. Enga-
schada en servetsch dal Vatican ¢ la
guardia dapi il 1506. Ella ha la func-
ziun da proteger il papa, segirar il Va-
tican e las residenzas papalas e da ren-
der servetschs d’onur a chaschun da
cults divins. Fin il 1870 ha existi, ul-
tra dala guardia svizra papala, ina bri-
gada cun Caspar Theodosius de La-
tour sco davos general grischun. In-
terrupziuns dal servetsch papal hai da
en ils onns 1796-1800, 1809-1814
e 1848-1849. Suenter il 1848 ha la
guardia svizra papala cuntinud a ser-
vir al papa sin basa d’in capitulat con-
clus da la Svizra e da chantuns cato-
lics cun il Vatican. Dapi il 1848 sa
cumpona la guardia svizra papala mo
pli da Svizzers. Dapiil 1970 ¢ la guar-
dia la suletta furmaziun militara dal
Vatican, e dapi il 1979 cumpiglia el-
la 100 gardists. Premissas actualas per
entrar en la guardia svizra papala én:
esser burgais svizzer, masculin, avair
tranter 19 e 30 onns, esser almain 174
cm grond, nubil, catolic, avair absol-
vi la scola da recrut e s'obligar da pre-
star durant dus onns il servetsch pa-
pal. Tenor Lexicon istoric retic

Die Soldaten des Papstes. 500 Jahre
Schweizergarde. Ein Dokumentar-
film von Felice Zenoni. Turitg 2006.

